
ᑕᕝᕙᓂ PIN-2 site, ᓄᓇᒦᑦᑐᖅ ᓄᓇᕗᒻᒥ, ᓯᒡᔭᖏᓐᓂ ᓚᕝᕕᓐ ᐊᒻᒪ ᔪᓂᐊᓐ ᔅᑐᕇᑦ, Dolphin and Union Strait.  
ᐅᖓᓯᓐᓂᖃᖅᑐᖅ 150 km north ᖁᓪᓗᑦᑑᒥᑦ.  

1992,ᒥ ᑑᓚᐃᓐᒥ ᓴᓗᒻᒪᕐᓴᕐᓂᕐᒧᑦ ᒪᓕᒐᖏᑦ (DEW Line Clean Up Protocol) ᐋᖅᑭᒃᓱᕐᑕᐅᓚᐅᕐᓯᒪᔪᑦ 
ᐊᕙᑎᓕᕆᓂᕐᒧᑦ ᖃᐅᔨᓴᕐᑎᑦ ᑎᒥᖁᑎᖓᓄᑦ, Environmental Sciences Group (ESG) ᓯᓚᑦᑐᕐᓴᕐᕕᐊᒍᑦ ᑲᓇᑕᒥ, 
Royal Military College of Canada ᐊᒻᒪ ᕿᒥᕐᕈᔭᐅᓯᒪᔪᑦ ᐊᒻᒪ ᐃᓱᒪᓕᐅᕈᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᒻᒪ ᐅᑭᐅᕐᑕᕐᑐᒥ ᐊᕙᑎᓕᕆᔨᓄᑦ. ᒪᓕᒐᒃᓴᖏᓐᓂ ᐃᓚᒋᓕᐅᑎᓯᒪᕗᑦ ᐊᑐᕆᐊᖃᖅᑕᖏᑦ ᐱᓕᕆᓕᕈᑎᒃ 
ᓱᕈᖅᑎᕐᓯᒪᔪᓂᒃ ᐊᑦᑕᓇᕐᑐᓂᒃ ᒪᕐᕋᒥᒃ/ᓯᐅᕋᕐᒥᒃ, ᐅᕐᓱᐊᓗᒥᑎᕐᓯᒪᔪᓂᒃ, ᓄᓇᒥᒃ ᓴᐅᔨᓂᒃᑯᑦ, ᐃᒪᕐᓗᒻᒥᒃ, ᒪᕐᓗᑯᓂᒃ 
ᓴᓃᕐᓂᒃ ᐊᒻᒪ ᐊᑦᑕᓇᕐᑐᓂᒃ ᒪᕐᓗᑯᓂᒃ ᒪᓕᒍᑕᐅᔭᕆᐊᖃᖅᑎᓪᓗᒋᑦ ᓴᓗᒻᒪᕐᓴᐃᓂᕐᒧᑦ ᒪᐃᓐᓂᒃ ᐱᓕᕆᕕᐅᓯᒪᔪᓂᒃ. 
1998,ᒥ ᐊᕙᑎᓕᕆᓂᕐᒧᑦ ᒪᓕᒐᖏᑦ ᐱᓕᕆᖃᑎᒌᑦᑐᒃᓴᐅᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂᒃ (Environmental 
Provisions of the Cooperation Agreement) ᐃᓄᓕᕆᔨᒃᑯᓐᓄᑦ ᐊᒻᒪ ᓄᓇᕗᑦ ᑐᓐᖓᕕᒃᑯᓐᓄᑦ, ᐃᓗᐊᓂ 
ᐱᖃᓯᐅᑎᓯᒪᒻᒪᑕ ᑐᓚᐃᓐᒥ ᓴᓗᒻᒪᕐᓴᐃᓂᕐᒧᑦ ᒪᓕᒐᒃᓴᐃᑦ, DEW Line Clean up Protocol, ᐊᒻᒪ ᐊᑐᓕᕐᑎᑕᐅᓯᒪᔪᑦ 
ᐱᓕᕆᔾᔪᓯᒋᔭᐅᓂᐊᕐᑎᓪᓗᒋᑦ ᓴᓗᒻᒪᕐᓴᐃᓂᒃᑯᑦ ᐱᐅᓯᖏᓐᓄᑦ ᓄᓇᐃᑦ ᐅᑎᕐᑎᑦᓯᒋᐊᕐᓂᕐᒧᑦ ᐊᑦᑕᕐᓇᖏᑦᑐᒃᑯᑦ ᐊᒻᒪ 
ᓱᕈᕐᓇᕐᑐᑦ ᓯᐊᒻᒪᑉᐸᓪᓕᐊᖁᓇᒋᑦ ᐅᑭᐅᕐᑕᕐᑐᒥ ᓂᕿᒋᔭᐅᕙᑦᑐᓄᑦ ᐆᒪᔪᓄᑦ.  
 
ᐱᓕᕆᐊᖑᔪᒪᔪᒥᒃ ᐱᔪᒪᔾᔪᑕᐅᕗᖅ ᐱᔾᔪᑎᒋᓪᓗᒍ ᐋᖅᑭᒃᓱᕆᐊᕈᒪᓪᓗᒋᑦ ᐱᐅᓯᕕᓂᖏᓐᓄᑦ ᐱᓕᕆᕕᐅᓯᒪᔪᑦ ᓴᓇᕕᐅᑎᓪᓗᒋᑦ 
ᑑᓚᓐᒥ. ᐱᓗᐊᕐᑐᒥᒃ, ᓴᓗᒻᒪᕐᓴᐃᒋᐊᖃᖅᐳᑦ ᓴᓂᑯᐃᑦ ᒪᓂᖅᑲᑐᐃᓐᓇᒦᖁᓇᒋᑦ ᐊᒻᒪ/ᐅᕝᕙᓘᓐᓃᑦ ᐊᑦᑕᓇᕐᑐᓂᒃ 
ᐊᕙᑎᒥᐅᑕᖅᑕᖃᖁᓚᒍ, ᐱᖃᓯᐅᑎᓪᓗᒋᑦ ᐃᒪᐃᑦ/ᑕᕆᐅᑦ ᓴᓂᐊᓂ. ᓴᓇᕙᓪᓕᐊᓕᕐᑎᓪᓗᒋᑦ ᓴᓗᒻᒪᕐᓴᐃᔪᒃᓴᐅᓂᕐᒧᑦ, ᑕᒪᒃᑯᐊ 
ᐅᓪᓗᒥ ᓴᖅᑭᔮᕐᑐᑦ ᓱᓕ ᐊᑐᕐᑕᐅᔪᓐᓇᐃᕐᑐᑦ ᐅᑭᐅᕐᑕᕐᑐᒥ ᐃᒍᑦᑎᕐᑕᐅᒐᔭᕐᒪᑕ. ᑕᒪᒃᑯᐊ ᐃᒍᑦᑎᕐᑕᐅᓂᑯᐃᑦ ᒪᕐᓗᑯᖏᑦ 
ᐊᕕᑦᑐᕐᑕᐅᒐᔭᕐᓗᑎᒃ ᐊᑦᑕᕐᓇᕐᓂᖏᑦ ᐊᒻᒪ ᐊᑦᑕᕐᓇᖏᓐᓂᖏᑦ ᐊᒻᒪ ᐃᒋᐅᖅᑲᕐᑕᐅᓗᑎᒃ ᐊᑲᐅᓈᕐᑐᓄᑦ. ᑕᒪᒃᑯᐊ ᓱᕈᓪᓚᕇᑦ 
ᐊᑦᑕᓇᕐᑐᑦ ᖃᐅᔨᔭᐅᓂᑯᐃᑦ ᖃᐅᔨᐅᓴᕐᑎᓪᓗᒋᑦ ᓄᓇᒥᑦ ᐲᔭᕐᑕᐅᒐᔭᕐᑐᑦ ᐊᒻᒪ ᐃᒋᐅᖅᑲᕐᑕᐅᑦᓯᐊᕐᓗᑎᒃ ᓴᐅᔭᐅᓯᒪᓂᐊᕐᑐᓄᑦ 
ᐅᕝᕙᓘᓐᓃᑦ ᐅᒥᐊᕐᔪᐊᒃᑯᑦ ᐅᓯᔭᐅᔪᒃᓴᐅᓂᐊᕐᑐᑦ. ᑕᒪᒃᑯᐊ ᓄᓇᒥ ᓴᓂᑯᐃᑦ ᐊᒻᒪ ᐱᕈᖅᓯᒪᔪᑦ ᒪᕐᓗᑯᐃᑦ ᓄᐊᑕᐅᒐᔭᕐᑐᑦ ᐊᒻᒪ 
ᒪᕐᓗᑯᕕᒻᒧᐊᕐᑕᐅᑦᓯᐊᕐᓗᑎᒃ. ᐊᑦᑕᕐᓇᖏᑦᑐᑦ ᒪᕐᓗᑯᐃᑦ ᓴᐅᔭᐅᒐᔭᕐᑐᑦ, ᓴᐅᔭᐅᖃᓯᐅᑎᓗᑎᒃ ᐊᓯᖏᓐᓄᑦ ᐊᑦᑕᕐᓇᖏᑦᑐᒃᑯᕕᓐᒥ 
ᒪᕐᓗᑯᓄᑦ. ᑕᕝᕙᓂ A Tier II Soil Disposal Facility,ᒥ ᒪᕐᓗᑯᓂᒃ ᐱᓕᕆᕕᒻᒥ ᑲᒪᒋᔭᐅᖃᑦᑕᕋᔭᕐᑐᑦ 
ᐃᓗᐊᓄᐊᕐᑐᒃᓴᐅᑎᓪᓗᒋᑦ Tier II,ᒧᑦ ᓱᕈᕐᓄᑦ ᐲᔭᖅᑕᐅᓯᒪᔪᓄᑦ ᓄᓇᒥᑦ ᐱᓕᕆᕕᐅᓯᒪᔪᒥᑦ. ᑕᒪᒃᑯᐊ ᐅᓪᓗᒥ ᓄᓇᐃᑦ 
ᓴᐅᔭᐅᓯᒪᔪᑦ ᐋᖅᑭᒃᓱᒋᐊᓪᓚᑦᑕᐅᒐᔭᕐᑐᑦ/ᐃᓂᓪᓚᒋᐊᓪᓚᑦᑕᐅᒐᔭᕐᑐᑦ, ᐱᒋᐊᖃᖅᐸᑕ. ᐊᓯᔾᔨᕐᑐᕐᑕᐅᓯᒪᔪᑦ 
ᐋᖅᑭᒋᐊᕐᑕᐅᓗᑎᒃ ᓇᓕᒧᓕᕐᑎᒋᐊᕐᓗᒋᑦ ᓄᓇᒧᑦ. ᕿᒥᕐᕈᔭᐅᒋᐊᓪᓚᒃᑲᔭᕐᑐᑦ ᓴᓗᒻᒪᕐᓴᐃᓂᖅ ᐱᔭᕇᖅᑕᐅᒌᕐᐸᑦ.   
 
PIN-2,ᒥ ᕿᒥᕈᔭᐅᓚᐅᕐᑐᖅ 2004,ᒥ, ᐊᒻᒪ ᓴᓗᒻᒪᕐᓴᕐᑕᐅᔪᒫᕐᓂᐊᕐᑐᖅ 2009,ᒥ ᐃᓚᒋᔭᐅᑎᓪᓗᒍ DLCU Project,ᒧᑦ 
ᐱᓕᕆᐊᖑᔪᒧᑦ ᐱᔭᕇᕐᑕᐅᕕᒃᓴᖃᓗᓂ 2012,ᒥ. ᑲᓐᑐᕌᕐᑎᑦᓯᔨ ᐱᒋᐊᕐᑎᑦᓯᒍᓐᓇᕐᓯᒐᔭᕐᑐᖅ ᐅᐱᕐᖓᒃᓵᖓᓂ 2009,ᒥ 
ᐊᒻᒪ ᐋᖅᑭᒃᓯᓗᑎᒃ ᓴᓇᕕᒃᓴᕕᐅᑲᐃᓐᓇᕋᔭᕐᑐᓂᒥᒃ. ᐊᕐᕌᒍᑕᒫᑦ ᓴᓗᒻᓴᕐᐃᖃᑦᑕᕋᔭᕐᑐᑦ ᕿᑎᐊᓂᑦ ᔫᓂᐅᑉ 
ᐃᓱᓗᑉᐸᓪᓗᒍ ᐅᒃᑐᐱᕆ ᐱᒋᐊᕐᓂᖓᓂ. ᐅᑭᐅᒃᑯᑦ ᑕᖅᑭᖏᓐᓂ, ᐃᖅᑲᓇᐃᔭᖃᑦᑕᕋᔭᖏᑦᑐᑦ ᐊᒻᒪ ᓱᓇᕐᕈᑎᖏᑦ 
ᓴᓇᕖᓪᓗ ᒪᑐᔭᐅᓯᖃᑦᑕᕋᔭᕐᑐᑦ ᐅᑭᐅᒃᒧᑦ. ᑲᓐᑐᕌᑦᑎᐅᔪᖅ ᐃᖅᑲᓇᐃᔭᒃᓴᖃᖅᑎᑦᓯᖃᑦᑕᕋᓱᒋᔭᐅᔪᖅ ᐊᒻᒪ 
ᐃᖅᑲᓇᐃᔭᕐᑎᑦᑖᕐᐸᓪᓗᓂ ᓄᓇᓕᐅᔪᓂᒃ ᐅᑭᐅᕐᑕᕐᑐᒥ ᖃᓂᒋᔭᖏᓐᓂᒃ ᓴᓗᒻᒪᕐᓴᐃᕕᐅᔫᑉ. ᐱᔭᕇᖅᑕᐅᒐᔭᕐᑐᒋᔭᐅᔪᖅ 
ᓴᓗᒻᓴᕐᓴᐃᓂᖅ ᐊᒻᒪ ᐃᒍᑦᑎᕆᓂᖅ ᑲᓐᑐᕌᕐᑎᑦᓯᔨᐅᑉ ᓴᓇᔾᔪᐃᖏᓐᓂᒃ ᐊᒻᒪ ᐱᓕᕿᕕᐅᔪᒥᒃ ᐱᔭᕇᖅᑕᐅᒐᔭᕐᑐᒋᔭᐅᔪᖅ 
ᐅᑭᑐᐱᕆ 2012,ᒥ ᒪᓕᓪᓗᒍ ᐊᕐᕌᒍᑕᒫᑦ ᐅᒥᐊᕐᔪᖃᖅᐸᓐᓂᖓ ᖃᖓᒃᑯᑦ. ᐊᑯᓂᐅᔪᒧᑦ ᑐᕌᖓᔪᒥᒃ 
ᖃᐅᔨᓴᖃᑦᑕᕆᐊᖃᓂᖅ ᓄᓇᓂᒃ ᓴᐅᔭᐅᓯᒪᔪᓂᒃ ᐱᒋᐊᕋᔭᕐᑐᖅ ᐱᔭᕇᖅᑕᐅᒌᖅᐸᑦ ᓴᓗᒻᒪᕐᓴᐃᓂᖅ (2012,ᒥ) ᐊᒻᒪ 
ᑲᔪᓯᑎᑕᐅᖏᓐᓇᕐᓗᓂ ᓴᓗᒻᒪᕐᓴᐃᓂᖅ ᐊᕐᕌᒐᓂ 25,ᓄ. ᐊᕐᕌᒍᑦ 25 ᐊᓂᒍᕐᐸᑕ, ᖃᐅᔨᓴᕐᑕᐅᓂᖓ 
ᕿᒥᕐᕈᔭᐅᒋᐊᒃᑲᓐᓂᕋᔭᕐᓗᓂ.   
 
ᐅᑯᐊ ᐊᑖᓃᑦᑐᑦ ᐱᓕᕆᐊᖑᒋᐊᖃᕋᔭᕐᑐᑦ ᓴᓗᒻᒪᕐᓴᐃᕕᐅᒐᔭᕐᑐᒥ: 
 
• ᐊᑐᕐᓗᑎᒃ ᐅᓪᓗᒥ ᒥᑦᑕᕐᕕᖓᓂᒃ ᐊᒻᒪ ᐊᖅᑯᑎᖏᓐᓂᒃ ᐃᖏᕐᕋᐅᑎᖏᓐᓄᑦ, ᐊᐅᓚᖃᑦᑕᕆᐊᖃᓂᖏᓐᓄᑦ ᐊᒻᒪ 

ᐅᑎᕐᑕᕈᓐᓇᑦᓯᐊᖁᓪᓗᒋᑦ ᐃᖅᑲᓇᐃᔭᕐᕕᖏᓐᓄᑦ. 
• ᐋᖅᑭᒃᓯᓗᑎᒃ ᓴᓗᒻᒪᕐᓴᐃᕕᒻᒥᒃ ᐱᓕᕆᕕᐅᔪᒥ ᐊᒻᒪ ᓱᓇᕐᕈᑎᖏᓐᓄᑦ ᓯᕐᓗᐊᒥᒃ.  

• ᖁᕐᕕᖃᓗᑎᒃ ᑕᒻᒫᕐᕕᒻᒥ, ᓴᓗᒻᒪᕐᓴᐅᑎᖃᓗᓂ (ᖁᕐᕕᒥ ᐊᓇᕐᓄᑦ) ᐊᒻᒪ ᓄᓇᒥ ᒪᕐᓗᑯᖃᕕᖃᓗᓂ. ᐊᓇᕐᓄᑦ 
ᓴᓗᒻᒪᕐᓴᐅᑏᑦ ᐊᒻᒪ ᒪᕐᓗᑯᖃᐅᑏᑦ ᒪᓕᒋᐊᖃᕋᔭᕐᑐᑦ ᒪᓕᒐᕐᓂᒃ ᓄᓇᒥᒃ ᐊᑐᕐᓂᕐᒧᑦ ᐊᒻᒪ ᐃᒪᕐᒥᒃ ᐊᑐᕐᓂᕐᒧᑦ 
ᓚᐃᓴᓐᓯᓃᑦᑐᓂᒃ, ( Land Use Permit and Water Use License). 

• ᓄᓇᓕᖓᓂᑦ ᐃᒪᕐᓗᒃ ᓯᖃᓪᓕᕐᑕᐅᓗᓂ ᐊᒻᒪ ᐃᒋᑕᐅᓗᓂ ᐊᑦᑕᕐᓇᖏᑦᑐᖃᐅᑎᒧᑦ ᓄᓇᒥ ᓴᐅᔭᐅᓗᑎᒃ.  
• ᐃᒍᑦᑎᕐᑕᐅᓗᓂ ᓴᓗᒻᒪᕐᓴᐃᕕᐅᔪᖅ ᓇᔪᖓᕆᔭᐅᓗᓂ ᐃᓱᓕᒃᐸᑦ ᐱᓕᕆᐊᖓ. 
ᐃᖅᑲᓇᐃᔮᒃᓴᐃᑦ ᐊᒻᒪ ᓱᓇᕐᕈᑎᖃᕆᐊᖃᓂᖅ, ᐃᖅᑲᓇᐃᔭᕐᑎᖃᕆᐊᖃᖅᑐᒋᔭᐅᔪᖅ 40-60, ᓴᓂᐊᓂ, 20,ᖑᓗᑎᒃ 

ᐅᖁᒪᐃᑦᑐᓂᐅᑏᑦ ᓄᓇᒃᑰᕈᑏᑦ ᐊᒻᒪ ᑕᓪᓕᒪᐃᑦ (5) ᓄᓇᒃᑰᕈᑎᑐᐃᓐᓇᐃᑦ. 
ᐊᑯᓂᐅᑎᒋᓂᖃᓗᓂ ᐃᖅᑲᓇᐃᔭᕐᓂᖅ ᓯᑕᒪᓄᑦ (4) ᑕᖅᑭᓄᑦ, ᐱᖃᓯᐅᑎᖏᓪᓗᒍ ᒪᑐᔭᐅᓯᒪᓕᕐᓂᖓ, ᐊᕐᕌᒍᓄᓪᓗ  

ᐱᖓᓱᓄᑦ (3) ᑐᕌᖓᓗᓂ.  
ᑎᑎᖅᑲᐃᑦ ᐱᔾᔪᑎᖃᖅᑐᑦ ᐱᓕᕆᐊᖓᔪᒥᒃ DLCU Project ᑲᓐᑐᕌᕐᑎᐅᔪᒧᑦ ᑎᓕᓯᒍᑕᐅᔪᑦ ᓴᓗᒻᒪᕐᓴᐃᒋᐊᖃᓂᖓᓄᑦ 
ᐊᒻᒪ ᐋᖅᑭᒃᓱᐃᒋᐊᓪᓚᒋᐊᖃᓂᖓᓄᑦ ᐱᐅᓯᑐᖃᕕᓂᖏᓐᓄᑦ ᐱᓕᕆᕕᐅᓯᒪᔪᑦ. ᐱᔭᕇᖅᐸᑕ ᓴᓗᒻᒪᕐᓴᐃᓂᕐᒥᒃ, ᑕᒪᒃᑯᐊ 
ᑕᒪᕐᒥᒃ ᓄᓇᒃᑰᕈᑎᓕᒫᑦ ᐊᒻᒪ ᓱᓇᕐᕈᑎᓕᒫᑦ, ᐅᕐᓱᐊᓗᐃᓪᓗ ᐊᒥᐊᒃᑯᐃᑦ, ᓱᓇᕐᕈᑎᖏᓪᓗ, ᐊᒻᒪ ᓴᓇᔭᐅᓯᒪᓂᖓ 
ᓴᓇᕕᐅᑉ ᐲᔭᕐᑕᐅᒐᔭᕐᑐᑦ ᑲᓐᑐᕌᕐᑎᑦᓯᔨᒧᑦ. ᓴᓇᔭᐅᓂᐊᓄᑦ ᖃᓄᐃᓘᕆᐊᖃᓂᖏᑦ ᐅᖃᐅᓯᐅᓯᒪᔪᑦ ᖃᓄᐃᓪᓗᐊᕐᑐᒥᒃ 
ᐊᑭᓖᒋᐊᖃᓂᕐᒥᒃ ᓴᓇᕐᕈᑎᓂᒃ/ᓴᓇᕕᐅᓯᒪᔪᒥᒃ ᐲᔭᐃᓂᕐᒧᑦ/ᐃᒍᑦᑎᕆᓂᕐᒧᑦ ᒪᓕᑦᑕᐅᒐᔭᕐᒪᑦ ᖃᓄᑎᒋᑦ 
ᑲᒪᒋᔭᐃᑦᓯᐊᕐᓯᒪᓂᖓ ᕿᒪᒃᑕᐅᓕᕈᓂ ᐱᔭᕇᖅᑕᐅᓗᓂ. ᐱᓕᕆᐊᖃᖅᑐᓕᒫᑦ ᑲᒪᒋᔭᐅᔭᕆᐊᖃᖅᑐᑦ ᒪᓕᓪᓗᒋᑦ 
ᐊᕙᑎᒥᒃ ᓴᐳᒻᒥᒋᐊᖃᓂᕐᒧᑦ ᐸᕐᓇᒍᑎᐅᔪᑦ, Environmental Protection Plan, ᐃᓚᒋᔭᐅᑎᑕᐅᓯᒪᔪᑦ ᑳᓐᑐᕌᕐᕈᑎᓂ 
ᑎᑎᕋᖅᓯᒪᔪᓂ.  
 
ᒐᕙᒪᑐᖃᒃᑯᑦ ᐅᓇᑕᕐᑐᒃᓴᖁᑎᖏᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᐊᑎᓕᐅᕐᓯᒪᔪᑦ ᐅᓇᑕᖅᑐᒃᓴᓕᕆᔨᒃᑯᑦ/ᓄᓇᕗᑦ 
ᑐᓐᖓᕕᒃᑯᑦ ᐊᖏᖃᑎᒌᒍᑎᖓᓂᒃ (DND/NTI Agreement and Restoration of the DEW Line Sites) 
ᓴᓗᒻᒪᕐᓴᐃᒍᐊᖃᓂᕐᒧᑦ ᐊᒻᒪ ᐱᐅᓯᑐᖃᖏᓐᓄᑦ ᐅᑎᕐᑎᑦᓯᒋᐊᕆᐊᖃᓂᕐᒧᑦ ᓴᓇᕕᐅᓯᒪᔪᓂᒃ ᑑᓚᐃᓐᓂ 
ᓄᓇᕗᒃᑖᕆᔭᐅᓯᒪᔪᓂ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᒪᓕᒐᖏᑦ ᒪᓕᓪᓗᒋᑦ. ᐊᖏᕈᑕᐅᓯᒪᔪᓂ ᐃᓚᐅᑎᑕᐅᓪᓗᑎᒃ 
ᐃᓄᓐᓄᐊᖓᔪᑦ  Minimum Inuit Content (MIC) ᓴᓗᒻᒪᕐᓴᐃᓂᕐᒧᑦ ᑳᓐᑐᕌᕈᑎᒃᓴᑎᒍᑦ ᐊᒻᒪ ᐃᓕᓴᐃᒋᐊᖃᓂᕐᒥᒃ, 
ᐱᔾᔪᑎᖃᓗᐊᕐᑐᓂᒃ ᓴᓗᒻᒪᕐᓴᐃᓂᕐᒧᐊᖓᔪᓂ. ᑑᓚᐃᓐᓂ ᓴᓗᒻᒪᕐᓴᐃᓂᕐᒧᑦ ᑳᓐᑐᕌᕆᔭᐅᔪᑎᒍᑦ ᐃᓚᐅᑎᑕᐅᕙᒻᒪᑕ 
ᑳᓐᑐᕌᕐᑎᑦᓯᔨᐅᑉ ᐃᓚᐅᑎᑦᓯᒋᐊᖃᓂᖓᓂᒃ ᐃᓄᓐᓂᒃ. ᐃᓄᐃᑦ ᐃᓚᐅᔪᓐᓇᓛᕐᑐᑦ ᑕᒪᐃᑎᒍᑦ ᐃᖅᑲᓇᐃᔭᕐᓂᒃᑯᑦ ᐊᒻᒪ 
ᐱᔅᓇᓯᖃᓂᒃᑯᑦ (ᑲᓐᑐᕌᕐᑎᑦᓯᓂᒃᑯᑦ) ᐱᕕᒃᓴᖃᖅᑎᑕᐅᓂᒃᑯᑦ, ᐊᒻᒪ ᓄᓇᓕᓐᓂ ᓂᐅᕕᕋᕐᓂᒃᑯᑦ.  
 
ᓴᓗᒻᒪᕐᓴᐃᓇᕐᑎᓪᓗᒍ, ᐃᖅᑲᓇᐃᔭᕐᑎᖃᕆᐊᖃᖅᐸᑦᑐᑦ ᐅᖁᒪᐃᑦᑐᓂᐊᕈᑎᓂᒃ ᓄᓇᒃᑰᕈᑎᓂᒃ ᐊᖁᑦᑎᓐᓂᒃ, ᐊᒻᒪ 
ᐊᕙᑎᓕᕆᓂᕐᒧᑦ ᐊᒻᒪ ᓄᓇᓕᕆᓂᕐᒧᑦ/ᐱᑐᐃᓐᓇᐅᖏᑦᑐᓕᕆᓂᕐᒧᑦ ᖃᐅᔨᒪᔨᒻᒪᕆᓐᓂᒃ. ᐊᒻᒪ ᐊᓯᖏᓐᓂᒃ 
ᐃᖅᑲᓇᐃᔮᒃᓴᖅᑕᖃᕋᔭᕐᒥᔪᖅ ᓴᓗᒻᒪᕐᓴᐃᔨᓂᕐ ᐊᒻᒪ ᐃᑲᔨᓂᒃ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ. ᓴᓗᒻᒪᕐᓴᐃᓂᖏᓐᓂ 
ᐅᓄᕐᓂᕐᓴᓂᒃ ᐃᖅᑲᓇᐃᔭᕐᑎᖃᕋᔭᕐᑐᑦ ᐊᒻᒪ ᐱᔅᓇᓯᖃᖅᑐᓄᑦ ᐱᕕᒃᓴᑦᓯᐊᕙᐅᓂᕐᓴᐅᓗᓂ ᓄᓇᓕᓐᓄᑦ ᖃᓂᒋᖏᓐᓄᑦ, 
ᓲᕐᓗ ᖁᕐᓗᕐᑑᒥᑦ ᐊᒻᒪ ᐃᖃᓗᑦᑑᑦᑎᐊᒥᑦ. ᓱᓕ ᓴᓗᒻᒪᖅᓴᐃᒋᐊᖃᓂᖅ PIN-2,ᒥ ᓱᓕ ᐊᖏᖅᑕᐅᓯᒪᖏᒻᒪᑕ, 
ᓄᓇᓕᑦᓂᑦ ᐃᓱᒪᓕᐅᕈᑕᐅᓯᒪᖏᑦᑐᑦ. ᓴᓗᒻᒪᕐᓴᐃᓂᐊᓕᕐᐸᑕ ᓇᑉᐸᕐᓯᓂᐅᓴᑐᐃᓐᓇᕐᑐᖅᑲᐃ ᐱᓕᕆᕕᐅᒐᔭᕐᑐᒥᒃ 
ᓇᔪᕐᑕᐅᓂᐊᕐᓗᓂ ᑲᓐᑐᕌᕐᑐᒧᑦ ᐊᒻᒪ ᐃᖅᑲᓇᐃᔭᕐᑎᖏᓐᓄᑦ.  

